
 
Дадатак 1  
да загада галоўнага ўпраўлення  
ідэалагічнай работы, культуры 
і па справах моладзі 
Гомельскага аблвыканкама 
ад 18.01.2021 г. № 3 

 
 

Палажэнне 
аб правядзенні Х абласнога конкурсу выканаўцаў народных  

бытавых танцаў «Вытокі», прысвечанага Году народнага адзінства 
 

Мэты і задачы.  
Х абласны конкурс выканаўцаў народных бытавых танцаў 

«Вытокі», прысвечаны Году народнага адзінства (далей – абласны 
конкурс), праводзіцца з мэтамі захавання, аднаўлення і пераемнасці 
традыцыйнага танцавальнага мастацтва Гомельскай вобласці і ставіць 
перад сабой наступныя задачы:  
- выхаванне ў падрастаючага пакалення патрыятычных пачуццяў, 
умацаванне нацыянальнай самасвядомасці, адметнасці праз аўтэнтычны 
танец, музыку, народны этыкет, касцюм; 
- далучэнне дзяцей, падлеткаў, моладзі да нацыянальнай культурнай 
спадчыны; 
- практычнае засваенне імі мясцовых узораў танцавальнай традыцыі; 
- папулярызацыя і перадача нашчадкам традыцыйнага танцавальнага 
фальклору; 
- падвышэнне сацыяльнага рэйтынгу носьбітаў культурнай спадчыны.  

Кіраўніцтва абласным конкурсам. 
Для падрыхтоўкі і правядзення абласнога конкурсу ствараецца 

абласны аргкамітэт, у склад якога ўваходзяць прадстаўнікі галоўнага 
ўпраўлення ідэалагічнай работы, культуры і па справах моладзі 
Гомельскага аблвыканкама, установы «Гомельскі абласны цэнтр 
народнай творчасці» і аддзела ідэалагічнай работы, культуры і па 
справах моладзі Калінкавіцкага райвыканкама. 

У перыяд падрыхтоўкі абласнога конкурсу аргкамітэт далучае 
сродкі масавай інфармацыі да асвятлення ходу абласнога конкурсу, 
дапамагае ў яго правядзенні, ажыццяўляе непасрэднае кіраўніцтва ў 
тэрмін правядзення мерапрыемства, уводзіць дадатковыя намінацыі. 

Удзельнікі абласнога конкурсу. 
У абласным конкурсе прымаюць удзел аматарскія дзіцяча-юнацкія 

танцавальныя пары, моладзь, носьбіты танцавальнага фальклору 
незалежна ад ведамаснай прыналежнасці, якія спаборнічаюць паміж 

сабой у пяці ўзроставых катэгорыях (вызначаецца па ўзросту партнёра на 
1 красавіка 2021 г.): 

І катэгорыя: 8–12 год; 
ІІ катэгорыя: 13–16 год; 
ІІІ катэгорыя: 17–30 год; 
ІV катэгорыя: 31–50 год; 
V катэгорыя: ад 51 года. 

Заўвага: да абласнога конкурсу дапускаюцца толькі мужчынска-
жаночыя пары. 

Касцюмы ўдзельнікаў абласнога конкурсу павінны ўяўляць сабой 
арыгіналы альбо копіі традыцыйных касцюмаў сваёй мясцовасці, рэгіёну 
(тыповы крой, матэрыялы, аздабленне кашуль, блузак, фартушкоў у 
традыцыйнай тэхніцы, захаванасць каляровай гамы). 

У касцюмах дзяўчатак старэйшага ўзросту і жанчын магчымыя 
фартушкі. Валасы дзяўчатак заплятаюцца ў косы, упрыгожваюцца 
каснічкамі, у жанчын абавязковыя хусткі, наміткі ці іншыя рэгіянальныя 
галаўныя ўборы. У хлопчыкаў і мужчын абавязковыя паясы ці рамяні. 

Абутак: у хлопчыкаў і мужчын чобаты (туфлі), у дзяўчынак і 
жанчын туфлі (чаравікі) на невысокіх абцасах. 

Парадак правядзення абласнога конкурсу. 
Абласны конкурс праводзіцца ў тры этапы. 
I этап, люты 2021 г. – адбор кандыдатаў у раёнах, г. Гомелі. Па 

выніках правядзення першага этапу рэгіянальнымі экспертнымі камісіямі 
вызначаюцца лепшыя прадстаўнікі раёнаў, г. Гомеля.  

II этап, сакавік 2021 г. – дыстанцыйны адборачны тур абласнога 
конкурсу. Для ўдзелу ў дыстанцыйным адборачным туры абласнога 
конкурсу кожны раён, г. Гомель можа прадставіць да 5 танцавальных пар 
у кожнай узроставай катэгорыі. 

Заяўкі на ўдзел у дыстанцыйным адборачным туры абласнога 
конкурсу па зацверджанай форме (дадаецца) у 2-х варыянтах – тэкставы 
дакумент (word) і копія зацверджанай заяўкі – прымаюцца да 7 сакавіка 
2021 г. па СМДО ці на электронны адрас ocnt5@mail.gomel.by, установа 
«Гомельскі абласны цэнтр народнай творчасці», аддзел традыцыйнай 
народнай культуры, кантактны тэлефон (8-0232)33-70-95. 

Да заяўкі дадаецца відэазапіс конкурснай праграмы (спасылка ці 
дыск з запісам). Адно відэа можа змяшчаць конкурсную праграму толькі 
адной пары. 

Вынікі адборачнага тура абласнога конкурсу падводзіць журы. 
Вынікі публікуюцца на сайце ўстановы «Гомельскі абласны цэнтр 
народнай творчасці» да 1 красавіка. Запрашэнні на ўдзел у заключным 
туры абласнога конкурсу дасылаюцца ўдзельнікам да 9 красавіка 2021 г. 

IIІ этап, красавік 2021 г. – заключны тур абласнога конкурсу. 
Праводзіцца на базе ДУК «Калінкавіцкі раённы дом культуры» 
(г. Калінкавічы) і складаецца з паўфіналу і фіналу. 

Праграма абласнога конкурсу. 

Катэгорыя Адборачны тур / Паўфінал Фінал 

І «Базар»,  
«Картузэ», 
«Карманчыкі»,  
полька «Бабачка» 

«Базар»,  
полька «Бабачка», 
«Лявоніха» 

ІІ «Базар»,  
полька «Бабачка»,  
«Какетка»,  
«Картузэ»  

«Базар»,  
«Лявоніха»,  
«Кракавяк» 

ІІІ «Заёнец»,  
«Матлёт»,  
«Месяц»,  
«Каробачка» 

«Заёнец», 
«Падыспань», 
полька «Верацяно» 

ІV «Полька ў два бакі»,  
«Нарэчанька», 
«Ночка»,  
«Сербіянка» 

«Полька ў два бакі»,  
«Ва саду лі»,  
«Какетка» 

V «Вальс»,  
«Каробачка»,  
«Ночка»,  
«Каханачка» 

«Вальс»,  
«Каробачка»,  
«Карапэт» 

Выступленне ўдзельнікаў абласнога конкурсу ажыццяўляецца пад 
акампанемент ансамбляў народных музычных інструментаў. 
Конкурсныя выступленні адборачнага тура абласнога конкурсу 
ажыццяўляюцца пад аўдыязапісы. Аўдыязапісы ўсіх танцаў конкурснай 
праграмы дасяжныя па спасылцы: https://tinyurl.com/vytoki. 

Падвядзенне вынікаў абласнога конкурсу і ўзнагароджванне. 
Выступленні ўдзельнікаў абласнога конкурсу ацэньваецца журы па 

7-бальнай сістэме, пры закрытым судзействе па наступных крытэрыях: 
- веданне кампазіцыі танца; 
- музыкальнасць выканання; 
- захаванне мясцовага танцавальнага стылю; 
- самабытнасць і адметнасць танцавальнай манеры;  
- адпаведнасць касцюмаў мясцовым традыцыям; 
- сцэнічная культура, этыкет. 

Пераможцы абласнога конкурсу ўзнагароджваюцца дыпломамі 
І ступені і каштоўнымі падарункамі кожнаму ўдзельніку ў кожнай 
узроставай катэгорыі на суму да 1,5 базавых велічынь.  

Удзельнікі, якія занялі ІІ, ІІІ і ІV месцы, узнагароджваюцца 
дыпломамі, астатнія – граматамі за ўдзел у заключным туры абласнога 
конкурсу. 

Пры неабходнасці журы абласнога конкурсу мае права 
пераразмяркоўваць колькасць прызавых месцаў, не прысуджаць 
некаторыя з іх, уводзіць спецыяльныя намінацыі.  

Рашэнне журы канчатковае і перагляду не падлягае. 
Падвядзенне вынікаў, уручэнне дыпломаў і грамат арганізуецца ў 

дзень правядзення заключнага тура абласнога конкурсу. Каштоўныя 
падарункі ўручаюцца не пазней за 30 чэрвеня 2021 г. 

Па выніках абласнога конкурсу выдаецца буклет.  

Фінансаванне. 
Фінансавыя выдаткі па арганізацыі і правядзенні абласнога 

конкурсу ажыццяўляюцца за кошт сродкаў абласнога бюджэту, 
прадугледжаных установе «Гомельскі абласны цэнтр народнай 
творчасці» на правядзенне цэнтралізаваных культурных мерапрыемстваў 
у рамках рэалізацыі Дзяржаўнай праграмы «Культура Беларусі» на 2021–
2025 гг. 

Транспартныя і камандзіровачныя выдаткі. 
Транспартныя і камандзіровачныя выдаткі ўдзельнікаў абласнога 

конкурсу ажыццяўляюцца за кошт накіроўваючага боку. 

ЗАЦВЯРДЖАЮ 
Начальнік аддзела ідэалагічнай  
работы, культуры і па справах  
моладзі 
________________ райвыканкама 
_____________________________ 

 
ЗАЯЎКА 

на ўдзел у дыстанцыйным адборачным туры Х абласнога конкурсу выканаўцаў народных бытавых танцаў 
«Вытокі», прысвечанага Году народнага адзінства 

________________________ раёна 
 

№ 
п/п 

Прозвішча, 
імя, імя па 

бацьку 
выканаўцаў 

Назва ўстановы, 
якая 

прадстаўляе 
танцавальную 

пару 

Дата 
нараджэння 

Узроставая 
катэгорыя 

Месца 
вучобы, 
працы 

Прозвішча, імя, 
імя па бацьку 

кіраўніка, 
мабільны тэлефон 

Конкурснае 
відэа 

(спасылка / 
запіс на 
дыску) 

1.   
 

 

Іваноў Іван 
Іванавіч / 
Іванова 

Яна 
Іванаўна 

Філіял 
«Іванаўскі 

сельскі дом 
культуры» 

ДУ «Лельчыцкі 
раённы цэнтр 

культуры і 
народнай 

творчасці» 

01.01.2010 / 
10.10.2005 

І 
(8–12 год) 

Іванаўская 
сярэдняя 

школа 

Пятроў Пётр 
Пятровіч,  

(29)111-11-11 

https://youtu
.be/lROFwj

QyVkg  

2.         
 


